Nafarroako Parlamentuko Mahaiak, 2016ko azaroaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Mónica Doménech Linde andreak aurkeztutako galdera, adin txikikoen autonomiarako programari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko azaroaren 21ean

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro parlamentu-taldeari atxikita dagoen Mónica Doménech Linde andreak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, Eskubide Sozialetako lehendakariordeak idatziz erantzun dezan:

– Adingabeen autonomiarako programari dagokionez: Zenbat adingabe sartu dira programa horretan? Zer datu dauzkazue? Zein izan da autonomia daukaten adingabeen bilakaera 2014an, 2015ean eta 2016ko orain arteko denboran?

– Zenbatekoa da adingabeen batez besteko egonaldia behaketa- eta harrera-zentroetan?

– Emanen al dizkiguzu Lehiaketan dauden tokien kopurua Nafarroako adingabeen beharrizanei egokitzeari buruzko txostenaren justifikazioa, datuak eta ondorioak?

– Zenbat instalazio aldatu dira eta zer zentrotan egin dira instalazio berri horiek edo lehendik zeudenen egokitzapenak uztailaren 28ko 26/2015 Legean xedatutakora egokitzeko?

Iruñean, 2016ko azaroaren 15ean

Foru parlamentaria: Mónica Doménech Linde

